Muhutasari wa kikao cha Kamati ya Misaada-17/05-08

Agenda;

1. Kuchagua sehemu ipi ya kitengo cha msaaada tuanze kukifanyia kazi- mfano afya, elimu,miradi ya uzalishaji n.k

2. Nani awe mlengwa wa hiyo misaada

3. Usimamizi na uendeshaji wa hiyo misaada

4. Njia na sehemu za kuweza kupatikana kwa hiyo misaada

5. Muda au deadline ya utekelezaji wa maamuzi

6. Mengineyo

Maamuzi:

1. Kikao kilijadili uwezekano na urahisi wa kuweza kutoa msaada kwa watanzania , na kikao kimependekeza tuanzie kutoa misaada yetu katika kitengo cha  Elimu.

Ilizingatiwa kuwa Elimu ni kitovu cha maendeleo ya jamii, hivyo           changamoto letu kubwa iwe ni kutafuta ni namna gani tunaweza kuchangia katika kusukuma hilo gurudumu la maendeleo ya kielimu hasa kwa watanzania walioko huko Tanzania.

2. Kuhusiana na mlengwa wa msaada wa elimu imependekezwa kama ifuatavyo:

· Kusaidia vijana waliomaliza darasa la saba na hawana shughuli za kufanya na pia hawana ujuzi wowote. 

Pilot project kwa vijana waliomaliza darasa la saba katika vijiji     vilivyoko karibu na jiji la Dar, kwa mfano maeneo ya Kibaha, Mlandizi  nk

Kianzishwe kituo cha  vijana ili waweze kufundishwa  Elimu ya ufundi ambayo itawafanya wajiajiri wao wenyewe au waajiriwe kwa baadaye katika fani za ufundi 

· Kusaidia watoto yatima na watoto wa mitaani ambao hawana uwezo wa kipesa  wa kuwawezesha kusoma

Watoto hawa watasaidiwa kwa kulipiwa gharama za shule  kwa mfano ada ya shule, mavazi ya shule,na matumizi mengine yanayoho husiana na shule.

3. Usimamizi na uendeshaji wa misaada ya elimu kwa walengwa:

· Katika kipengele cha vijana waliomaliza darasa la saba,

Kamati ilipendekeza kuwa kitafutwe kikundi cha vijana

 kadhaa ambao wako tayari kuchukua mafunzo ya kiufundi kwa mfano useremali, fundi mwashi, ujenzi, ushonaji,n.k.

TANDEN itakusanya nyenzo za kujifunzia kwa hawa vijana na baada ya hapo tutagawa hizo nyenzo kutokana na kitengo husika.

Kuhusu walimu wa kufundisha hao vijana , kikao kimependekeza kuwa tutatimia watu binafsi walio na karakana zao ambao watakuwa tayari kuwafundisha hawa vijana. Hawa watu binafsi tutawapa nyenzo za kufundishia kwa hawa vijana. Mwenye karakana atafaidika kwa kuweza pia kutumia hivyo vifaa vya TANDEN na kuwatumia hao vijana katika shughuli zake hadi hapo wanapofuzu mafunzo yao.

Uwezekano mwingine wa kupata walimu wa kufundisha hawa vijana ni kutafuta volunteers kutoka nje ya nchi na ndani ya nchi wenye technical know how.

TANDEN itatafuta msimamizi  wa kujitolea kusimamia hawa vijana maendeleo yao ya shule. Lakini kamati ilipendekeza kuwa msimamizi huyu afikiriwe swala la nauli atakayoweza kutumia katika kuwazungukia hao vijana katika sehemu zao za mafunzo. 

Kamati pia imependekeza ya kuwa katika malengo ya muda mrefu tuangalie uwezekano wa kuanzisha kituo cha kufundisha hizo fani za  ufundi, hii itasaidia kirahisi usimamizi wa shughuli na malengo ya kuelimisha hawa vijana, pia itakuwa rahisi kupata volunteers kutoka nje ambao watakuwa na sehemu maalumu ya kwenda, badala ya kuwasambaza sehemu mbalimbali.

· Usimamizi na utekelezaji wa kuwasidia watoto yatima na wale wasiojiweza , kamati imependekeza kuwa tushirikiane na serikali za kijiji/mitaa pamoja na shule za misingi kuweza kuwapata hawa walengwa.

Msimamizi tutakaye mpata pia atahusika katika ufatiliaji wa maendeleo ya shule ya hawa watoto.

4. Upatikanaji wa misaada:

Kikao kimependekeza njia kuu tatu za kuweza kupata mfuko wa kuendesha hizi shughuli; 

· Fungu la chama  cha TANDEN- chama kitateua fungu katika mapato yake kuweze kusaidia katika kufanikisha malengo yetu

· Fundraising program inayolenga moja kwa moja hizo project.

· Kutembelea mashule ya ufundi  na  kuomba msaada wa nyenzo za kiufundi

5. Muda wa utekelezaji wa maamuzi:

Kikao kimependekeza kuwa kamati ikutane kila baada ya miezi miwili kuweze  kuangalia mwenendo wa utekelezaji.

6.   Katika ajenda ya mengineyo,
kikao kimekubaliana kuangalia uwezekano wa kuanzisha darasa la kufundisha somo la Kiswahili kwa watoto walioko hapa wanaotaka kujifunza lugha ya kiswahili.

            Mwandishi


John Butondo

